
Komisioni Qendror i Zgjedhjeve té pérmbushé me seriozitet e pérkushtim
detyrimet ligjore pér sigurimin e Integritetit té Zgjedhjeve né vend

Mé datén 24 shtator 2023 né Kukés do té zhvillohen Zgjedhjet e pjesshme pér Kryetarin
e késaj Bashkie.

Fushata zgjedhore pér kéto zgjedhje té pjesshme ka filluar mé datén 11 shtator! e do té
zhvillohet deri mé datén 22 shtator, ndérkohé gé periudha e heshtjes zgjedhore pérfshin
datén 23 shtator dhe ditén e zgjedhjeve deri né mbyllje té procesit té votimit.

Aktiviteti elektoral i dy kandidatéve té regjistruar dhe subjekteve elektorale mbéshtetése
éshté pasqyruar gjerésisht jo vetém né mediat lokale té Bashkisé Kukés, si Radio
Televizioni Publik (RTSH) Kukeés, por edhe né mediat private rajonale apo ato
kombétare, pérfshire edhe ato online.

Pjesa IV e Kodit Zgjedhor pércakton dhe ngarkon me detyra té garta KQZ-né, pérfshiré
KZAZ-né&?, dhe Autoritetin e Mediave Audiovizive (AMA) edhe né zgjedhjet e pjesshme
duke parashikuar qarté se téré “rregullat, kushtet dhe kufizimet e pércaktuara né kété ligj
kané géllim garantimin e barazisé sé subjekteve zgjedhore né garé, sigurimin e paanésisé
sé operatoréve radiotelevizivé né raport me fushatén dhe subjektet e vecanta zgjedhore,
si dhe mbrojtjen e subjekteve zgjedhore nga praktikat e deformimit t€ mesazhit zgjedhor,
censurés dhe pérdorimit t€ kundérligjshém t€ medies” (neni 78, pika 3 e Kodit Zgjedhor).

Po ashtu parashikohet se AMA, si “enti rregullator gé rregullon dhe mbikéqyr
veprimtariné e operatoréve radiotelevizivé monitoron zbatimin e rregullave té kétij ligji
dhe té akteve nénligjore me karakter normativ té KQZ-sé nga operatorét radiotelevizivé
dhe nga subjektet zgjedhore” (neni 85, pika 2 e Kodit Zgjedhor).

Konstatohet me shgetésim se Autoriteti i Mediave Audiovizive (AMA) nuk po
pérmbush detyrimet ligjore té pércaktuara nga Kodi Zgjedhor pér monitorimin e
transmetimit té fushatés zgjedhore prej Ofruesve té Shérbimeve Mediatike
Audio/audiovizive (OSHMA), megjithése kjo fushaté éshté sot né ditén e pesté té
zhvillimit té saj.

Kjo shkelje e hapur e ligjit, shénohet pér heré té dyté nga AMA, pasi kété
monitorim té detyruar sipas ligjit ajo nuk e kreu as gjaté fushatés zgjedhore (10 — 21
Korrik 2023) té zhvilluar pér Zgjedhjet e pérséritura té 23 Korrikut 2023 pér Kryetarin
e Bashkisé Rrogozhiné, duke cénuar baraziné e garés elektorale, sigurimin e paanésisé
sé operatoréve radiotelevizivé apo edhe té pérdorimit té kundérligjshém té medias.

1 Vendimi nr. 28 daté 16.08.2023 i Komisionit Rregullator “Pér miratimin e disa afateve proceduriale qé
lidhen me zgjedhjet e pjesshme pér Kryetar né Bashkiné Kukés, gé do té zhvillohen mé daté 24 Shtator
2023”.

2 «a) minutazhi politik i edicioneve informative ndahet né raporte kohore, sipas parashikimeve té pikés 1
té nenit 81 té kétij Kodi. Né rast té shkeljes sé raporteve té pasqgyrimit né favor té njé partie, KQZ-ja,
kryesisht ose me propozimin e KZAZ-ve, e gjobit operatorin radioteleviziv vendor me 1,500,000 leké dhe
operatorin radioteleviziv kombétar me 3,000,000 leké. ...”. Neni 84, pika 2/a e Kodit Zgjedhor.

Shgetésimin e ngritur nga KRIIK, té pércjellé drejtpérdrejt Administratés sé KQZ-sé
pérgjaté ditéve té fushatés, népérmjet Denoncimit® t& béré pér thyerjen e heshtjes
zgjedhore, apo edhe népérmjet Deklaratés Paraprake* t¢ monitorimit pér Zgjedhjet e
Rrogozhinés, Komisioni Qendror i Zgjedhjeve, si Institucioni pérgjegjés i ngarkuar nga
ligji pér té monitoruar veprimtariné e subjekteve zgjedhore, organeve dhe institucioneve
shtetérore dhe té medias né raport me zgjedhjet, nuk e mori né konsideraté duke e
injoruar dhe anashkaluar até.

Né ményreé gé té shmangej né Zgjedhjet e Pjesshme té Kukésit, pérséritja e situatés
sé paligjshmérisé, e precedentit negativ té krijuar dhe e démit té béré né zgjedhjet e
Rrogozhinés, pérpara miratimit t& projekt-vendimit “Pé&r miratimin e disa afateve
procedurale gé lidhen me zgjedhjet e pjesshme pér Kryetar né Bashkiné Kukeés, gé do té
zhvillohen mé daté 24 shtator 2023", KRIIK i dérgoi Komisionit Rregullator si dhe
Komisionerit e Zyrtaréve té Larté té Administratés sé KQZ-sé, njé Dokument me
Rekomandime®.

Népérmjet tij u kérkua qé né projekt-vendim Komisioni Rregullator té
parashikonte né ményré eksplicite periudhén gjaté té ciléess AMA ngarkohej té
kryente monitorimin e fushatés zgjedhore, pavarésisht se njé gjé e tillé i buron késaj
té fundit drejtpérdrejt nga Kodi Zgjedhor. Gjithashtu u rekomandua dérgimi i njé Kujtese
té posagme® pér detyrat gé ligji ngarkonte ndaj AMA-s, nisur nga konstatimi prej KRIIK
i pasaktésisé dhe kegleximit té ligjit prej saj’.

- DENONCIM Nr. 12 — Lidhur me thyerjen e heshtjes zgjedhore népérmjet transmetimit té aktiviteteve
elektorale t& Partisé Socialiste né Bashkiné Rrogozhiné.

4 Deklarata e Gjetjeve dhe Konkluzioneve Paraprake pér Zgjedhjet e Pérséritura pér Kryetarin e Bashkisé
Rrogozhiné té datés 23 korrik 2023.

- REKOMANDIME - Lidhur me projekt-vendimin “Pé&r miratimin e disa afateve procedurale gé lidhen
me zgjedhjet e pjesshme pér Kryetar né Bashkiné Kukés, gé do té zhvillohen mé daté 24 shtator 2023".
6«1, Komisioneri ka kéto kompetenca: dh) kujdeset pér zbatimin e kétij ligji né ményré té drejté, té pérpikté,
té sakté dhe uniforme nga té gjitha institucionet, subjektet apo personat e ngarkuar me detyra dhe detyrime,
sipas ligjit;” . Neni 19, pika 1/dh e Kodit Zgjedhor.

" Nga komunikimi i KRIIK me AMA-n pér informacion lidhur me pérmbushjen e detyrimit ligjor té
monitorimit té fushatés zgjedhore pér Zgjedhjet e 23 korrikut 2023 né Rrogozhiné, prej tyre u dha pérgjigjja
dhe argumentimi i méposhtém:

“AMA, pér procesin e monitorimit té fushatave zgjedhore, bazohet né “Kodin Zgjedhor” té Republikés, si
dhe “Metodologjiné e monitorimit té medias audio dhe audiovizive”, i ndryshuar, miratuar nga KQZ, me
vendim nr. 2, dt. 30.01.2021.

Né rastin e zgjedhjeve té pérséritura té 23.07.2023 né Rrogozhiné, pér té cilat ju jeni interesuar né kérkesén
pér informacion, AMA ka pasur né monitorim né ményré té pandérpreré, gjaté dy javéve té zhvillimit té
fushatés zgjedhore, rubrikén pér veprimtarité publike “Ndaluar nga KQZ”, pjesé e faqes zyrtare virtuale
té kétij institucioni (kgz.gov.al).

Pérmbajtja e késaj rubrike éshté pikénisja pér monitorim dhe shqyrtim t€ métejshém pér ¢do rast té
identifikuar nga KQZ dhe té shogéruar me vendimin pérkatés gé me shkresé zyrtare pércillet edhe né
AMA. Pér fushatén e zgjedhjeve té pérséritura né Rrogozhiné nuk ka pasur asnjé njoftim nga KQZ, po
ashtu dhe asnjé vendim té pércjellé me shkresé né AMA, pér veprimtari publike “Ndaluar nga KQZ”.”

Propozimi i KRIIK u rrézua me votén kundér té Kryetares sé Komisionit dhe dy
anétaréve té propozuar nga maxhoranca®, pas njé diskutimi ku kéta té¢ fundit u
pérpogén té relativizonin dhe legjitimonin® mosveprimin e AMA-s.

Sjellja dhe mosangazhimi i Komisionit Rregullator (KRR), si njé nga tre Organet
Drejtuese t& KQZ-sé gé vihet né dijeni té njé shkelje té réndé té kryer nga njé prej
institucioneve té ngarkuara me detyra, ndérkohé gé ligji i ka dhéné shprehimisht
kompetencén pér té shqgyrtuar dhe miratuar projektaktet me karakter normativ, té
pérgatitura nga administrata e KQZ-sé ose nga anétarét e tij, ndér té tjera, pér rregullat
dhe udhézimet pér njehsimin dhe pérmirésimin e praktikave zgjedhore, si dhe pér
veprimtariné e institucioneve publike né shérbim té zgjedhjeve, konsiderohet prej
KRIIK si njé precedent shumé negativ.

KRIIK ka shprehur edhe mé paré rezervat e tij pér mosreagimin dhe anashkalimin
prej Komisionit Rregullator té njé séré Rekomandimesh té dérguara®® té cilat
adresonin disa shgetésime madhore né gjykimin e KRIIK, e pér té cilat tashmé faktohet
se njé shgyrtim dhe pérmirésim i akteve respektive do té minimizonte jo pak fenomenet
negative té vérejtura pérgjaté zgjedhjeve vendore 2023, si¢ jané ato lidhur me
shpérdorimin e burimeve shtetérore, pasqyrimin e fushatés né media, garantimin e njé
mjedisi té liré e té pandikuar ndaj zgjedhésve pérreth gendrave té votimit gjaté Dités sé
Zgjedhjeve, et].

Ky precedent negativ réndohet edhe mé nga sjellja e Komisionit Rregullator ndaj
shqetésimit tjetér té pércjellé, po né té njéjtén mbledhje dhe po népérmjet té njéjtit
Dokument Rekomandimi, se afatet e parashikuara pér akreditimin e vézhguesve
vendas nuk ishin né koherencé e harmoni me parashikimet e Kodit Zgjedhor dhe

8 Znj. llirjana Nano, Kryetare e Komisionit Rregullator; z. Dritan Caka dhe z. Arens Cela anétaré té
Komisionit Rregullator. Pas votimit, znj. Ilirjana Nano béri shpjegimin e votés “kundér”: “Mé duket njé
dispozité parazitare, pér shkak se né momentin gé ne themi fillon fushata mé daté 11, aktivizohen té gjithé
detyrimet, né kété rast edhe t¢ AMA-s nga 85/1. Pra edhe duke mos e vendosur kété detyrim ne kétu, AMA
e ka detyrim ligjor. ...” (min 35:48 — 36:23 e videos s& mbledhjes sé Komisionit Rregullator té datés
16.08.2023).

% Z. Dritan Caka: “... Né zgjedhjet e ripérséritura nuk ka patur njé afat pér fushaté té re zgjedhore. ... . Pra,
né Zgjedhjet e ripérséritura té Rrogozhinés nuk ka patur fushaté zgjedhore, nuk ka patur né aktin e
Komisionit Rregullator té pércaktuar njé gjé té tillé, ...”, (min 28:32 — 29:23 e videos sé mbledhjes sé
Komisionit Rregullator té datés 16.08.2023).

Ndérkohé, né Vendimin Nr. 25, daté 06.07.2023 té Komisionit Rregullator, né pikén nr. 1 té tij pércaktohet
se: “1. Fushata zgjedhore pér zgjedhjet pér Kryetarin e Bashkisé Rrogozhing, fillon mé daté 10 Korrik
2023”.

Deklarimit té pérfagésuesit t¢ KRIIK né mbledhje, z. Dritan Taulla, se “... shgetésimi yné éshté madhor.
OSHMA-nuk u monitoruan. ...”, Kryetarja e KRR znj. Ilirjana Nano iu pérgjigj se “nuk kishte fushaté
zgjedhore” (min 32:07 — 32:09 e videos sé mbledhjes).

10 - REKOMANDIME pér pérmirésimin e kuadrit rregullator ligjor pér zgjedhjet vendore 2023, pika 3
“Monitorimi i medias”.

- REKOMANDIME - lidhur me projekt aktet pér kamerat regjistruese né VNV dhe akreditimin e
vézhguesve jopolitiké.

- REKOMANDIME - Lidhur me ndérveprimin né ményré urgjente midis Organeve Drejtuese t&é KQZ-sé
pér ndalimin e métejshém té shpérdorimit té burimeve shtetérore népérmjet amendimit né ményré urgjente
té Vendimit nr. 9 daté 24.12.2020 té Komisionit Rregullator.

- REKOMANDIME - Lidhur me projekt-vendimin “Pér miratimin e rregullave pér raportimin financiar
té partive politike/subjekteve zgjedhore, kontrollin dhe verifikimin e financimeve dhe shpenzimeve té tyre
gjaté fushatés zgjedhore, pér zgjedhjet pér organet e geverisjes vendore”.

- REKOMANDIME — Lidhur me garantimin e njé mjedisi té liré dhe té pandikuar ndaj zgjedhésve né

I

aférsi té gendrave té votimit gjaté Dités sé Zgjedhjeve.

aktet e tjera nénligjore té miratuara nga KQZ-jal!, duke cénuar té drejtén pér té vézhguar,
mundésiné e ankimimit né rast refuzimi, si dhe mundésiné pér transparencé dhe kontroll
paraprak ndaj vézhguesve, vecanérisht ndaj atyre politiké!2,

Né gjykimin e KRIIK, pérforcuar nga pérvoja e gjaté monitoruese, konsiderohet si i
dosmosdoshém dhe ndaj u kérkua pércaktimi i disa afateve efektive né projekt-
vendim pér té mundésuar praktikisht kontrollin dhe disiplinimin e vézhguesve
politiké. Pér kéta té fundit &shté raportuar e argumentuar né vazhdimési mbi ndérhyrjen
dhe ndikimin negativ té tyre né ecuriné e procesit té votimit e numérimit, duke shkelur
shpesh ligjin, si dhe duke orientuar dhe intimiduar zgjedhésit, si pjesé e mekanizmit té
patronazhimit té ngritur nga partité politike, e veganérisht nga maxhoranca aktuale.

Pérpara Komisionit Rregullator dhe Administratés sé KQZ-sé u soll né veganti pérvoja
e paligjshmérisé sé ploté té evidentuar né prezencén e vézhguesve té shumté politiké
né Zgjedhjet e Pérséritura né Rrogozhing, té cilét ishin té pajisur me fleta akreditimi
me shkrim dore, por pér té cilét nuk ishte marré asnjé vendim dhe ndaj té ciléve asnjé
komision zgjedhor nuk pati kontroll.

- Kodi Zgjedhor parashikon n€ nenin 6, pika 5 té tij se “kérkesat e vézhguesve shqiptaré pér akreditim i
paragiten KQZ-sé jo mé voné se 15 dité para datés sé zgjedhjeve. KQZ-ja miraton kérkesat jo mé voné se
5 dité nga paragitja e tyre”. Né nenin 6 pércaktohet se KQZ-ja ka té drejté, me udhézim té veganté, t'u
delegojé KZAZ-ve kompetencén e akreditimit té vézhguesve té subjekteve zgjedhore.

Ndérkohé né nenin 124/1 parashikohet e drejta e ankimimit duke pércaktuar se “kané té drejté t& ankohen
né KAS kundér vendimeve gé refuzojné regjistrimin e vézhguesve brenda 3 ditéve nga data e shpalljes sé
vendimit”.
- Vendimi Nr: 23, daté 01.02.2023 i Komisionerit Shtetéror té Zgjedhjeve “Pér procedurat dhe kriteret e
akreditimit té vézhguesve té subjekteve zgjedhore né KZAZ, KQV, VNV, né zgjedhje”, pércakton se subjekti
zgjedhor dorézon prané KZAZ-sé pérkatése si pjesé té dokumentacionit té nevojshém pér akreditim edhe
vetdeklarimin e vézhguesit pér gjendjen gjygésore, sipas modelit KQZ 04-20, gé i bashkélidhet kétij
vendimi (neni 9, pika 1/¢).
Po ky Vendim i jep KZAZ-sé detyrimin té verifikojé téré dokumentacionin brenda 2 ditéve nga paraqitja,
dhe né rast t€ pasaktésive t’ia kthejé pér plotésim subjektit zgjedhor duke i dhéné 24 oré afat. Pas
ridepozitimit, KZAZ e verifikon sérish dokumentacionin brenda 24 oréve. Né ¢do rast KZAZ-ja miraton
ose refuzon akreditimin brenda 5 ditéve nga paragitja e kérkesés (neni 10).
Né pikén 4 té nenit 11 té Vendimit parashikohet se Sekretari i KZAZ-sg, jo mé voné se 5 (pesé) dité pas
miratimit t& autorizimit pér akreditimin e vézhguesve, dorézon né KQZ né formé elektronike listén e
vézhguesve té akredituar si dhe kopje té vendimmarrjeve t&¢ KZAZ-sé pér akreditimin e tyre. Ndérkohé
gé né pérfundim té procesit zgjedhor, KZAZ dorézon né KQZ vendimmarrjet pér akreditimin e vézhguesve
shoqéruar me listén pérkatése dhe dokumentacionin mbéshtetés té€ dorézuar pér akreditimin e tyre (pika 5).
- Nga gjithé sa mé sipér, kuadri rregullator parashikon se né ¢do rast, KQZ-ja 5 dité pérpara dités sé
zgjedhjeve ka né posedim téré listén e vézhguesve politiké té akredituar prej KZAZ-ve, si dhe kopjet
pérkatése té vendimmarrjeve, duke siguruar mundésiné e kontrollit dhe t& ndérhyrjes né rast té marrjes sé
ndonjé indicie apo denoncimi, pérpara datés sé zgjedhjeve.
2 Né linjé me reduktimin né kohé té afateve procedurale dhe respektimin e kronologjisé sé veprimeve té
parashikuara nga Kodi Zgjedhor pér aspektet e tjera pérgatitore, Vendimi nr. 28, dt. 16.08.2023 i KRR
duhet té parashikonte té njéjtén gjé edhe pér téré hapat e akreditimit t&€ vézhguesve vendas, e vecanérisht té
atyre politiké, duke siguruar kohén e nevojshme pér kontrollin e tyre.
Afati i miratuar deri mé datén 22 shtator, pra vetém 1 dité pérpara dités sé zgjedhjeve, bén praktikisht té
pamundur ndjekjen e kronologjisé sé veprimeve té parashikuara nga Kodi Zgjedhor e Vendimi i KSHZ pér
zgjedhjet e rregullta.
Gjithashtu, mos parashikimi i afatit detyrues brenda té cilit KQZ-ja / KZAZ-ja duhet té€ marré vendim, e
nxjerr térésisht nga kontrolli procesin e akreditimit. Po ashtu, KQZ-ja/KZAZ-ja mund té€ mos shprehet fare
pér kérkesén e béré pér akreditim vézhguesish, duke pamundésuar késhtu té drejtén e ankimimit né KAS.
Pér rrjedhojé té gjithé sa mé sipér, téré procesi i akreditimit té vézhguesve politiké, praktikisht mbetet té
jeté paraprakisht jashté kontrollit, né kundérshtim me detyrimet dhe parashikimet e Kodit Zgjedhor dhe

kuadrit rregullator.

KRIIK argumentoi dhe ngriti shgetésimin madhor se moszbatimi i ligjit prej aktoréve
politiké, KZAZ, apo mospérmbushja e kérkesave ligjore prej administratés sé KQZ-sé
né ushtrimin e detyrés, nuk mund dhe nuk duhet té shpjeré né zhbérjen e ligjit dhe
hartimin e njé kuadri rregullator fiktiv, pér té ruajtur thjesht fasadén e ligjzbatimit
dhe té kontrollit té situatés.

Kétij shgetésimi Komisioni Rregullator dhe Administrata iu pérgjigj me njé gasje
joserioze duke anashkaluar adresimin e problematikés sé paraqitur, ridikulizuar situatén,
e pérmbledhur téré diskutimin né nevojén pér t€ shpjeguar e béré “njé interpretim
gjuhésor dhe logjik té& normés sé propozuar” lidhur me até se ¢faré nénkuptohet me afatin
deri né datén 22 shtator?2,

KRIIK sjell né vémendje se Integriteti i Zgjedhjeve, pérsa parashikohet sot né
kuadrin ligjor shqiptar, éshté né vetvete njé proces ligjzbatimi dhe ndérveprimi
midis aktorésh institucionalé té ngarkuar me detyra dhe pérgjegjési, té cilét duhet
t’1 pérmbushin detyrimet e tyre n€ kohé dhe me efikasitet duke siguruar né ¢do rast
elementét e transparencés sé ploté dhe llogaridhénies, e rrjedhimisht formésuar e forcuar
mé tej besimin e zgjedhésve, publikut, e vecanérisht té paléve pjesémarrése né proces.

Né téré kété mision periodik t€ promovimit e zbatimit té parimeve e standardeve
demokratike népérmjet zhvillimit té pérgjegjésive té ngarkuara, Komisioni Qendror i
Zgjedhjeve ka njé rol kyg e thelbésor, jo vetém pér organizimin dhe administrimin e

13~ Znj. Ilirjana Nano, Kryetare e Komisionit Rregullator: “Té béj njé interpretim gjuhésor dhe logjik t&
normeés sé propozuar. Jo mé voné se data 22, gé do té thoté mé herét se data 22 mund té paraqiten. Pra i
éshté 18né njé afat ¢iké mé shumé pér akreditimin. Kjo éshté idea. ...

Por mos ta Iéné ditén e fundit pra, se mund té lihej edhe njé dité mé mbrapa. | shtohet koha, kjo éshté
tolerancé. Kjo i shtohet. Po té thoshim jo mé voné se data 19, pesé ditét e fundit humbiste mundésia pér té
propozuar. Pra kétu éshté shtuar njé ¢iké afati, koha qé i lihet né dispozicion pér akreditim vézhguesve
shqiptaré. Pra shprehja jo mé voné se, vendos si afat maksimal 22-shin, do té thoté 21, 20, 19 e kur té duan
mé pérpara. Kalojmé né votimin e pikés 12, kush éshté Dakord? Miratohet me 5 vota pro.

E njéjta gjé edhe pér akreditrimin e subjekteve zgjedhoré”, (min 9:03 — 10:20 e videos sé€ mbledhjes sé
Komisionit Rreqgullator té datés 16.08.2023).

Ngritjes sé shgetésimit nga KRIIK, se pika nr. 13 pér akreditimin e vézhguesve politiké éshté shumé mé
tepér problematike, duke sjellé rastin e paligjshmérisé dhe mospasjes aspak né kontroll té akreditimeve té
béra né Zgjedhjet e pérséritura t&€ Rrogozhinés, Kryetarja e KRR iu pérgjigj se: “Sa mé shumé vézhgues ,
aq mé miré. Cfaré problemi ka pér vézhguesit? Ju doni gé ta shtymé afatin ta cojmé 23 apo ta térhegim
afatin”, (min 11:15 — 11:24 e videos sé mbledhjes sé& Komisionit Rregullator té datés 16.08.2023).

- Té& njéjtin reagim pati edhe Administrata e KQZ-sé, megjithése pérgjaté mbledhjes nuk reagoi ndaj
Rekomandimeve té KRIIK dhe as mbajti ndonjé géndrim lidhur me shqetésimet e ngritura.

Népérmjet njé emaili, pas miratimit t& VVendimit prej Komisionit Rregullator, Administrata reagoi vetém
lidhur me njé konsideraté t& shprehur nga KRIIK né dokumentin e Rekomandimit ku vlerésohej se
“parashikimi i béré né pikat 12 dhe 13 té projekt-vendimit konsiderohet prej KRIIK problematik dhe njé
hap pas me standardin e véné prej KQZ-sé&”.

NEé pérgjigje vetém té kétij vlerésimi Administrata e KQZ-sé u shpreh si vijon:

“Referuar email tuaj lidhur me projekt vendimin per caktimin e disa afateve per zgjedhjet ne Kukes ju
bejme me dije se konsiderata e juaj per piken 12 dhe 13 eshte gabim Zgjatja e afatit te paragitjes se

Eshte logjike ge ka avantazh vendosja e afatit per kerkesat per vezhglm sa me afer dites se zgjedhjeve.
Kjo eshte nje mundesi me shume dhe nuk i pengon vezhguesit ti paragesin kerkesat me heret e keshtu te
mos “rrezikojne” humbjen e afateve te ankimit ndaj vendimeve refuzuese.

Data 22 nuk eshte data e paraqitjes se kerkeses. Afati eshte DERI ne daten 22 shtator.

Per KQZ eshte me e lehte te administroj kerkesat kur ata paragiten shume dite perpara dates se

zgjedhjeve”.

procesit, por edhe pér té mbikqyrur e siguruar ligjzbatimin e sakté dhe té ploté prej téré
aktoréve dhe institucioneve té ngarkuara me detyra.

Pérbérja e sotme e Komisionit Qendror té¢ Zgjedhjeve éshté e modeli i katért** pas
parashikimit té paré té tij né Kushtetutén e miratuar me referendum né vitin 1998.
Pérpos interesit politik té forcave politike parlamentare kryesore né momentin e kryerjes
sé amendimeve, transformimi i tij éshté pérligjur edhe me pamundésiné apo déshtimet e
hasura pér té siguruar procese zgjedhore me integritet, ligjzbatim e besimin e paléve
politike e té publikut té gjeré, ku natyrshém njé rol dhe pérgjegjési e madhe i faturohet
ményrés sé ligjzbatimit, transparencés dhe llogaridhénies sé ofruar prej administratés sé
Institucionit té KQZ-sé.

Né pérvojén e tij té gjaté monitoruese né pérpjekje pér té sensibilizuar aktorét
institucionalé e politiké pér domosdoshmériné e sigurimit té Integritetit té ploté té
Zgjedhjeve, e jo thjesht té dités sé votimit, KRIIK, né njé bashképunim té konsoliduar
me njé rrjet té gjeré organizatash té njohura lokale, ka kryer njé monitorim e analizé té
ploté té proceseve para dhe pas zgjedhore, né ményré té pandérpreré nga njé proces
zgjedhor né tjetrin, gé prej mé shumé se njé dekade.

Njé ndér shgetésimet e vérejtura pérgjaté kétij monitorimi, ka gené tendenca dhe
gasja e ndjekur prej Trupés sé KQZ-sé sé méparshme dhe Administratés pér t€ “mos e
béré pis procesin zgjedhor”®®. Qasje kjo e ndjekur vecanérisht pérgjaté procesit té
drejtésisé zgjedhore pas dités sé zgjedhjeve, e cila éshté kritikuar ashpér dhe fort prej
KRIIK, né kuadér té Koaliciont t& VVézhguesve Vendoré (KVV), né até kohé.

Njé qasje e tillé u evidentua jo pak heré edhe pérgjaté procesit té ankimimeve, pas dités
sé zgjedhjeve né procesin e zgjedhjeve vendore 2023, né parashtrimet e béra prej
administratés sé KQZ-sé pérpara KAS apo Kolegjit Zgjedhor.

KRIIK konstaton me shqgetésim se aktualisht kjo gasje po shtrihet edhe pérpara dités
sé zgjedhjeve né njé séré elementésh administrativé, duke evidentuar njé lloj
lodhjeje apo neglizhence, pavarésisht parashikimeve dhe detyrimeve té garta té
pércaktuara nga ligji.

Njé qgasje e tillé kompromisi pér té mos evidentuar problematikat apo relativizuar ato, e
géllimté ose jo, éshté né ¢do rast e papranueshme dhe né kundérshtim me Ligjin.

Eshté kjo gasje e ndjekur nga Komisioni rregullator dhe Administrata e KQZ-sé e cila
konkludoi né mos pércaktimin eksplicit té detyrimit t¢ AMA-s pér té monitoruar
fushatén zgjedhore, e rrjedhimisht edhe té pérséritjes sé situatés sé paligjshmérisé
prej AMA-s, nga njéra ané, si edhe né vendosjen e afatit jo té duhur pér akreditimin e

14 Sipas Kushtetutés sé miratuar né vitin 1998, KQZ pérbéhej nga 7 anétarg.

Me ndryshimet e Kushtetuese té vitit 2007, KQZ-ja pérbéhej nga 9 anétarg.

Me ndryshimet Kushtetuese té vitit 2008 dhe Kodit té ri Zgjedhor té po atij viti, Trupa e KQZ-sé pérbéhej
nga 7 anétaré.

Me Ndryshimet e Kodit Zgjedhor té vitit 2020, KQZ-ja ka tashmé 3 Organe Drejtuese respektivisht
Komisionerin Shtetéror té Zgjedhjeve, Komisionin Rregullator té pérbéré nga 5 anétaré si dhe Komisionin
e Ankimimeve dhe Sanksioneve té pérbéré nga 5 anétaré.

15 Sipas késaj gasjeje anétarét e KQZ-sé né dakordési té ploté me njéri-tjetrin rrézonin duke votuar né bllok
¢do ankimim e pretendim pavarésisht fakteve apo provave gé mund té paragiteshin, me synimin e vetém
pér té mos béré pis procesin dhe pér ta mbyllur sa mé shpejt até, si njé proces me cilési dhe standarde té
arritura.

and Comsolcated nsutons | \y@zhguesve politiké, e rrjedhimisht té legjitimimit t& mungesés sé kontrollit ndaj
tyre, nga ana tjetér.

Téré kjo qasje zhbén de-facto mekanizmat e tjeré rregullues té ngritur né lidhje me
fushatén mediatike dhe me kontrollin e vézhguesve politiké né procesin e votimit,
numérimit, si dhe té personave té paautorizuar né ambientet pérreth gendrave té votimit
e numérimit.

Lidhur me gjithé sa mé sipér, KRITK i bén thirrje Komisionit Qendror té Zgjedhjeve
gé né ményré urgjente té investohet e ndérveprojé me AMA-n pér té rikthyen
ligjshmériné dhe sigurimin e barazisé sé garés elektorale né media.

KQZ-ja, vecanérisht Komisionit Rregullator nevojitet té marré né shqyrtim pikat
nr. 12 e 13 té Vendimit nr. 28, lidhur me afatin e akreditimit té vézhguesve, e
vecanérisht lidhur me akreditimin e vézhguesve politiké duke |éné kohén e
nevojshme né dispozicion pér té kryer téré veprimet kronologjike té parashikuara, e
mundésuar kryerjen e verifikimeve té nevojshme pérpara dités sé zgjedhjeve té 24
shtatorit 2023.

Gjithashtu, KRIIK i bén thirrje Kuvendit té Shqipérisé, Shérbimit té Monitorimit té
Institucioneve, Komisionit pér Céshtjet Ligjore, Administratén Publike dhe té Drejtat e
Njeriut, si dhe Komisionit pér Edukimin dhe Mjetet e Informimit Publik gé té marrin
né shqyrtim kété mosveprim dhe mospérmbushje té detyrimit ligjor gé rrjedh prej
Kodit Zgjedhor, prej Autoritetit t¢ Mediave Audiovizive qofté pér fushatén
zgjedhore té Zgjedhjeve té pérséritura pér Kryetarin e Bashkisé Rrogozhiné té datés 23
korrik 2023, qofté pér Zgjedhjet e Pjesshme pér Kryetar té Bashkisé Kukeés té datés 24
shtator 2023, duke ndjekur hapat dhe masat e parashikuara nga ligji.

Tirané mé 15.09.2023!

